
ᖃᐅᓱᐃᑦᑐᒥ ᓄᓇᒥᒃ ᓴᓗᒻᒪᖅᓴᐃᕕᒻᒥᒃ ᖃᐅᔨᓴᕐᓂᕐᒧᑦ ᐱᓕᕆᐊᕐᒧᑦ ᓇᓗᓇᐃᖅᓯᒍᑎ 

ᓇᐃᓪᓕᑎᖅᓯᒪᔪᖅ  

 

2002−ᖑᑎᓪᓗᒍ ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ ᒪᑭᑎᑦᓯᓚᐅᖅᑐᑦ ᒪᕐᕉᓐᓂᒃ ᓄᓇᒥᒃ ᓴᓗᒻᒪᖅᓴᐃᕕᓐᓂᒃ 
ᖃᐅᓱᐃᑦᑑᑉ ᒥᑦᑕᕐᕕᖓᓂ ᓯᕐᒥᑦᓴᔭᐃᑦ ᓴᓗᒻᒪᓴᖅᑕᐅᕕᑦᓴᖏᓐᓂ ᖃᓗᔭᐅᓂᑰᔪᓂᒃ ᖃᑦᑎᕆᓂᕐᒧᑦ 
ᐃᓕᓐᓂᐊᕐᕕᕕᓂᕐᒥ ᐊᒻᒪᓗ ᓄᓇᐅᑉ ᖄᖓᓃᑦᑐᓂᒃ ᓱᓇᒃᑯᑖᖃᕐᕕᓐᓂ ᒥᑦᑕᕐᕕᐅᑉ ᐊᕙᑎᖓᓂ. 
ᓴᓗᒻᒪᖅᓴᐃᕖᒃ ᐋᖅᑭᑦᓯᕕᐅᓚᐅᖅᑑᒃ ᑯᕕᒌᒃᑯᑎᖃᖅᑐᓂᒃ ᐊᐅᑦᑕᔫᓂᒃ ᐃᔾᔪᓂᖃᖅᑐᓂᒃ 20−ᒥᓚᒦᑕᒥᒃ 
ᐅᖅᓱᐊᓗᓐᓄᑦ ᑯᕕᒌᒃᑯᑎᓂᒃ.  ᓯᕗᓪᓕᖅ ᓴᓗᒻᒪᖅᓴᐃᕕᒃ ᐊᖏᓂᖃᓪᓗᐊᖅᑐᖅ 70−ᒦᑕᓂᒃ ᑐᑭᒧᑦ ᐊᒻᒪᓗ 
40-ᒦᑕᓂᒃ ᓴᓂᒧᑦ ᐱᖓᓲᓕᖅᑲᖓᓪᓗᓂ ᐊᕕᑦᑐᖅᓯᒪᔪᑦ. ᐊᕕᑦᑐᖅᓯᒪᔪᓂ ᓯᕗᓪᓕᕐᒥ ᑐᖏᓕᐊᓂᓗ 
ᐅᖁᒪᐃᓐᓂᖅᓴᓂᒃ ᓱᕈᕐᓇᖅᑐᓕᓐᓂ ᐴᖅᑲᐃᕕᐅᓯᒪᔪᖅ ᐱᖓᔪᐊᑦ ᐅᕿᓐᓂᖅᓴᓂᒃ ᐴᖅᑲᐃᕕᐅᓯᒪᓪᓗᓂ. 
ᑐᖏᓕᐊ ᓄᓇᒥᒃ ᓱᕈᕐᓇᖅᑐᓕᓐᓂᒃ ᓴᓗᒻᒪᖅᓴᐃᕕᒃ ᐊᖏᓂᖃᖅᑐᖅ 80-ᒦᑕᓂᒃ ᑐᑭᒧᑦ ᐊᒻᒪᓗ 30-ᒦᑕᓂᒃ 
ᓴᓂᒧᑦ ᐊᕕᑦᑐᖅᓯᒪᒐᓂ ᐴᖅᑲᐃᕕᐅᕙᑦᑐᖅ ᐅᕿᑦᑐᓂᒃ ᓱᕈᕐᓇᖅᑐᓂᒃ. ᓄᓇᒥᒃ ᓴᓗᒻᒪᖅᓴᐃᕖᒃ 
ᐴᖅᑲᐃᕕᐅᓯᒪᓕᖅᑐᑦ ᓱᕈᕐᓯᒪᔪᓂᒃ ᓯᕐᒥᑦᓴᔭᓂᒃ ᐊᖏᓂᖃᖅᑐᓂᒃ 5800-ᒦᑕᐃᑦ ᓯᒃᑭᑦᑕᓕᐊᕆᓯᒪᓗᒋᑦ 
ᓄᓇᖓᓂᒃ FTA ᐊᒻᒪᓗ AST 2002-ᖑᑎᓪᓗᒍ ᓴᓗᒻᒪᓴᖅᑕᐅᓯᒪᓪᓗᑎᒃ ᖃᑯᑎᒃᑰᒐᓗᐊᖅ, ᑮᓇᐅᔭᖅ 
ᐊᑐᐃᓐᓇᐅᑎᑕᐃᑦ ᒪᓕᑦᓱᒋᑦ.   

 

ᐃᖏᕐᕋᔪᓕᕆᔨᕐᔪᐊᒃᑯᑦ ᑲᓇᑕᒥ ᑐᑦᓯᕋᓚᐅᖅᑐᑦ ᑐᓂᔭᐅᓪᓗᑎᓗ ᓚᐃᓴᓐᔅᒥᒃ ᓄᓇᕗᒻᒥ ᐃᒪᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐱᓕᕆᒍᑎᑦᓴᒥᒃ ᐊᒻᒪᓗ ᓴᓗᒻᒪᖅᓴᐃᒍᑎᑦᓴᓂᒃ 2015-ᒥ. ᐃᖏᕐᕋᔪᓕᕆᔨᕐᔪᐊᒃᑯᑦ ᑲᓇᑕᒥ 
ᑎᒍᓯᓕᓚᐅᖅᑐᑦ ᐃᓕᓐᓂᐊᖅᓯᒪᑦᓯᐊᖅᑐᒥᒃ ᖃᐅᔨᒪᔪᓪᓚᕆᒻᒥᒃ ᖃᐅᔨᓴᕐᓂᐊᖅᑐᒥᒃ ᓄᓇᒥᒃ ᐊᒻᒪᓗ ᐃᒪᕐᒥᒃ 
ᓄᓇᒦᑦᑐᓂᒃ ᑐᑭᓯᒪᑦᓯᐊᕈᒪᒧᑦ ᖃᓄᐃᓕᖓᓕᕐᒪᖔᖅ ᓄᓇ. ᓄᓇᒥᒃ ᖃᐅᔨᓴᕐᓂᖅ ᐊᑐᖅᑕᐅᓚᐅᖅᑐᖅ 
ᐅᓪᓗᖓᓂ ᓯᑎᐱᕆ 22, 2015-ᒥ ᐃᓚᒋᔭᐅᓚᐅᖅᓱᑎᓗ 9-ᓂᒃ ᖃᐅᔨᓴᕐᕕᓐᓂᒃ ᑕᐃᒃᑯᓄᖓ ᒪᕐᕉᓐᓄᒃ 
ᓄᓇᒥᒃ ᓱᕈᕐᓇᖅᑐᓕᓐᓂᒃ ᓴᓗᒻᒪᖅᓴᐃᕕᓐᓂ. ᖃᐅᔨᓴᕈᑕᒥᓃᑦ ᓇᓕᖅᑲᖏᑦ ᐱᔭᐅᓚᐅᖅᑐᑦ 
ᐃᓕᑕᕆᔭᐅᓯᒪᔪᒥᒃ ᖃᐅᔨᓴᕐᕕᒻᒥ ᓇᓗᓇᐃᖅᑕᐅᓚᐅᖅᑐᖅ ᖄᖏᐅᑎᓯᒪᒋᐊᖓᑦ ᐃᓚᖓᑦ 
ᓱᕈᕐᓇᖅᑐᖃᓂᕐᒧᑦ ᓇᓗᓇᐃᖅᑕᐅᒪᔪᓂ ᑲᓇᑕᒥ ᐊᕙᑎᓕᕆᓂᕐᒧᑦ ᓱᕈᕐᓇᖅᑐᓕᕆᓂᕐᒧᓪᓗ ᐊᑐᐊᒐᖏᓐᓂ: 
ᓱᕈᕐᓇᖅᑐᐃᑦ ᐊᔾᔨᒌᙱᑦᑐᑦ ᓇᓗᓇᐃᖅᑕᐅᓚᐅᖅᑐᑦ. ᐊᓯᓕᒫᖏᑦ ᖃᐅᔨᓴᖅᑕᐅᒍᑏᑦ ᓈᒻᒪᒋᔭᐅᓚᐅᖅᑐᑦ 
ᐃᓚᖃᖅᓱᑎᒃ ᓴᕕᕋᔭᑦᓴᔭᓂᒃ.  

ᐃᒪᕐᒥᒃ ᓄᓇᐅᑉ ᐃᑭᐊᖓᓃᖔᖅᑐᓂᒃ ᖃᐅᔨᓴᖅᑕᐅᔪᑦᓴᓂᒃ ᐸᕐᓇᑕᐅᓯᒪᒻᒥᔪᑦ; ᑭᓯᐊᓂᓕ ᐃᒪᐃᑦ ᓄᓇᐅᑉ 
ᐃᑭᐊᖓᓃᑦᑐᑦ ᖃᐅᔨᓴᖅᑕᐅᕕᑦᓴᐅᔪᓂ ᐱᖓᓲᔪᖅᑐᓂ ᐃᓘᓐᓇᑎᒃ ᖁᐊᖅᓯᒪᓚᐅᕐᒪᑕ 
ᓄᐊᑦᓯᕕᐅᒍᓐᓇᓚᐅᙱᑦᑐᑦ. 

 


